
A) Contribución da materia ó logro das competencias básicas.

DESENVOLVEMENTO DA COMPETENCIA CULTURAL E ARTÍSTICA

A área de Educación artística contribúe á adquisición da competencia cultural e artística directamente en todos os aspectos que a configuran. Ponse a énfase no coñecemento de diferentes códigos artísticos e na utilización das técnicas e os recursos que lles son propios, axudándolle ao alumnado a iniciarse na percepción e na comprensión do mundo que lle rodea e a ampliar as súas posibilidades de expresión e comunicación cos demais. A posibilidade de representar unha idea de forma persoal, valéndose dos recursos que as linguaxes artísticas proporcionan, favorece a iniciativa, a imaxinación e a creatividade, ao mesmo tempo que ensina a respectar outras formas de pensamento e expresión.

A área, ao propiciar o achegamento a diversas manifestacións culturais e artísticas,  dota os alumnos e as alumnas de instrumentos para valoralas e para formular opinións cada vez máis fundamentadas no coñecemento. Deste xeito, poden ir configurando criterios válidos en relación cos produtos culturais e ampliar as súas posibilidades de lecer.

CONTRIBUCIÓN DA ÁREA DE EDUCACIÓN ARTÍSTICA AO DESENVOLVEMENTO DOUTRAS COMPETENCIAS BÁSICAS

-  Autonomía e iniciativa persoal.

Ao facer da exploración e da indagación os mecanismos apropiados para definir posibilidades, para buscar solucións e adquirir coñecementos, favorécese de forma relevante a autonomía e a iniciativa persoal. O proceso que leva o neno desde a exploración inicial ata o produto final require dunha planificación previa e demanda un esforzo por alcanzar resultados orixinais, non-estereotipados. Por outra parte, esixe a elección de recursos tendo presente a intencionalidade expresiva do produto que se desexa lograr e a revisión constante do que se fixo en cada fase do proceso coa idea de melloralo se fose preciso.

A creatividade esixe actuar con autonomía, poñer en marcha iniciativas, barallar posibilidades e solucións diversas. O proceso non só contribúe á orixinalidade, á busca de formas innovadoras, senón que tamén xera flexibilidade pois ante un mesmo suposto poden darse diferentes respostas.

-  Competencia social e cidadá.

No ámbito da Educación artística, a interpretación e a creación supoñen, en moitas ocasións, un traballo en equipo. Esta circunstancia esixe cooperación, asunción de responsabilidades, seguimento de normas e instrucións, coidado e conservación de materiais e instrumentos, aplicación de técnicas concretas e utilización de espazos de maneira apropiada. O seguimento destes requisitos forma no compromiso cos demais, na esixencia que ten a realización en grupo e na satisfacción que proporciona un produto que é froito do esforzo común. En definitiva, expresarse buscando o acordo, pon en marcha actitudes de respecto, aceptación e entendemento, o que sitúa a área como un bo vehículo para o desenvolvemento desta competencia.

-  Competencia no coñecemento e na interacción co mundo físico.

Contribúese á apreciación do contorno a través do traballo perceptivo con  formas, cores, liñas, texturas, luz ou movemento presentes nos espazos naturais e nas obras e realizacións humanas. A área sérvese do medio como pretexto para a creación artística, explórao, manipúlao e incorpórao recreándoo para darlle unha dimensión que proporcione goce e contribúa ao enriquecemento da vida das persoas. Así mesmo, ten en conta outra dimensión igualmente importante, a que compete ás agresións que deterioran a calidade de vida, como  as solucións estéticas pouco afortunadas de espazos, obxectos ou edificios, axudándolles aos nenos e ás nenas a tomar conciencia da importancia de contribuír a preservar un contorno físico agradable e saudable.

-  Competencia para aprender a aprender.

Favorécese a reflexión sobre os procesos na manipulación de obxectos, a experimentación con técnicas e materiais e a exploración sensorial de  texturas, formas ou espazos, coa fin de que os coñecementos adquiridos doten os nenos e as nenas dunha bagaxe suficiente para utilizalos en situacións diferentes. O desenvolvemento da capacidade de observación presenta a conveniencia de establecer pautas que a guíen, co obxecto de que o exercicio de observar proporcione información relevante e suficiente. Neste sentido, a área axuda a adquirir competencia en aprender ao proporcionar protocolos de indagación e planificación de procesos susceptibles de seren utilizados noutras aprendizaxes.

-  Competencia en comunicación lingüística.

Pódese contribuír, como desde todas as áreas, a través da riqueza dos intercambios comunicativos que se xeran, do uso das normas que os rexen, da explicación dos procesos que se desenvolven e do vocabulario específico que a área achega.  Desenvólvese, así mesmo, esta competencia na descrición de procesos de traballo, na argumentación sobre as solucións dadas ou na valoración da obra artística.

-  Tratamento da información e competencia dixital.

Contribúese a través do uso da tecnoloxía como ferramenta para mostrar procesos relacionados coas artes visuais e para achegar ao alumnado á creación de producións artísticas e á análise da imaxe e das mensaxes que esta transmite. Tamén se desenvolve a competencia na busca de información sobre manifestacións artísticas para o seu coñecemento e goce, para seleccionar e intercambiar informacións referidas a ámbitos culturais do pasado e do presente, próximos ou doutros pobos.

-  Competencia matemática.

Aínda que en menor medida, a área contribúe ao desenvolvemento da competencia matemática ao abordar conceptos e representacións xeométricas presentes na arquitectura, no deseño, no mobiliario, nos obxectos cotiáns, no espazo natural, e naquelas ocasións nas que se necesitan referentes para organizar a obra artística no espazo.

B) Obxectivos xerais establecidos para cada curso / ciclo.

-Reproducir modelos humanos dos dous sexos mediante o debuxo e o coloreado.

-Observar, interiorizar e representar os esquemas de articulacións correspondentes a modelos dados de figuras en movemento.

-Usar o lapis para sombrear a figura corporal, destacando as luces e as sombras producidas polo marcado relevo corporal dun deportista.

-Representar as proporcións da cabeza humana e as caracter´siticas da cara, da fronte e de perfil.

-Recoñecer as cores indicadas por un código e empregalas para darlle vida é figura humana.

-Colorear e recortar a indumentaria do corpo humano de xeito que o cubra e o adorne de xeito efectivo.

-Comprender as posibilidades da cor e a súa aplicación na consecución do relevo e da expresividade facial.

-Gozar coa transformación tridimensional de figuras debuxadas en dúas dimensións.

-Identificar o movemento dun animal e o seu desprazamento segundo o seu hábitat.

-Recoñecer as partes do corpo dun animal con claridade.

Discriminar uns animais doutros; establecer diferenzas e similitudes en cada parte dos seus corpos.

-Interpretar correctametne os esquemas corporais en cada clase de animais.

-Reproducir o máis exactamente posible as cubertas dos diferentes animais coa técnica axeitada.

-Realizar modelos de aniais empregando a técnica indicada.

-Observar e comparar as figuras das crías dalgúns animais con respecto aos adultos correspondentes.

-Utilizar técnicas do punto, da trama e da mancha no coloreado dun animal.

-Planificar persoalmente o proceso da realización dun traballo tendo en conta os pasos indicados.

-Exercitar as técnicas de ceras brandas e de témperas para reproducir modelos ou colorear os que se ofrecen.

-Fomentar actitudes de respecto polos animais e polo meido en xeral.

-Expresar gráfica e plasticamente diferentes modelos de flores a partir de esquemas básicamente moi sinxelos.

-Observar e comparar os elementos dunha composición floral.

-Potenciar a lecutra, a análise e a interpretación de imaxes nos distintos modelos propostos.

-Discriminar as caracter´siticas esenciais de follas, troncos e pólas en diferentes especies de árbores.

-Describir con formas simples os elementos propios dunha árbore.

-usar o lápis de grafito como técnica para debuxar e sombrear modelos alusivos ao mundo vexetal.

-Explorar e experiemntar coa cor para descubrir as súas distintas posibilidades para representar modelos referidos a froitas, hortalizas,…

-Aplicar os coñecemntos previos sobre as froitas adquiridos da realidade cotiá e extraer as características dadas.

-Utilizar con soltura ceras brandas e témperas como técnica para colorear modelos propostos ou de nova creación.

-Analizar as formas básicas, planas e volumétricas, que están presentes en determinados obxectos e crear outros novos a partir delas.

-Combinar formas planas e volumétricas, e deseñar novos obxectos.

-Analizar decoracións xeométricas e producir outras similares.

-Ser quen de reproducir os obxectos amosados a través do recortado de formas xeométricas.

-Imitar, no debuxo a lapis, o sombreado do modelo variando a presión do lapis nas zonas oportunas.

-Empregar texturas seguindo os pasos indicados para o coloreado.

-Aplicar as técnicas adquiridas (recortado, pregado e pegado9 e realizar coidadosamente os recortables.

-Reproducir e colorear diferentes paisaxes. 

-Apreciar e expresar plasticamente os elementos caracterizadores dunha paisaxe segundo estean iluminados con luz natural ou artificial.

-Estimular a capacidade de lectura de imaxes en modelos pictóricos, discriminar formas e reproducilas no lugar correspondente.

-Identificar e utilizar códigos de cores.

-Organizar individualmente as fases dun traballo e executalo correctamente.

Experimentar de xeito lúdico a realización de crebacabezas.

-Aplicar as técncias de ceras brandas e témperas como un medio máis para pintar con espontaneidade.

-Crear cidades e personaxes fantásticos a partir de figuras planas elementais e de exemplos de alimentos correntes.

-Formar tecidos a partir da armazón de tiras de papel.

-Graduar gamas decrecentes diferentes. 

C) Contidos (unidades didácticas) temporalizados por avaliacións.

1º AVALIACIÓN:

UNIDADE 1:  A  FIGURA HUMANA.

UNIDADE 2: OS ANIMAIS.

 2º AVALIACIÓN:

UNIDADE 3:AS PLANTAS

UNIDADE 4.OBXECTOS

3º AVALIACIÓN:

UNIDADE 5:PAISAXES

UNIDADE 6. DEBUXO CREATIVO

D) Criterios de avaliación relacionados coas competencias básicas.


E) Metodoloxía didáctica

●  Respecto das leis da maduración.

 ●  Comunicación e abertura.

 ●   Individualización e autonomía.

 ●  Socialización.

 ●  Formación de hábitos e actitudes. 

 ●  Favorecer a aprendizaxe autónoma.

 ●  Potenciar a actividade e a creatividade.

 ●  Introducir as TIC (técnicas da información e da comunicación).

 ●  Fomentarase a resolución de conflitos e a convivencia entre o alumnado.

 ●  Potenciarase o respecto as diferencias e garantirase a inclusión do alumnado independentemente das súas características.

 ●  Utilizaranse tódolos recursos materiais, persoais e organizativos precisos para respostar axeitadamente as necesidades concretas dos nosos alumnos/as..

F) Materiais e recursos didácticos. 

Caderno de actividades: Plástica 3. ANAYA.

Libro guía correspondente.

Folios. Cartolinas. Revistas. Xornais. 

Lápis, goma, ceras, ceras brandas, rotuladores, témperas, pinceis.

Tesoiras, pegamentos, regras,  punzóns…

G) Procedementos e instrumentos de avaliación. 

A) •
Observación directa.

•
Análise de tarefas e actividades encomendadas.

H) Criterios de cualificación.

Avaliación actitudinal: 20% (Atención e interese: 10%; respecto das normas de convivencia: 10%)

Avaliación conceptual: 80% ( Técnica: 40%, presentación: 30%, creatividade: 10%)

I) Mínimos esixibles para obter unha avaliación positiva. 

•
Esforzo por conseguir un resultado orixinal e de calidade.

•
Interese pola boa presentación dos traballos.

•
Coñecemento e aplicación das técnicas de pintar con ceras, ceras brandas, rotuladores e témperas.

•
Coñecemento e aplicación das técnicas do collage, a fotomontaxe, a  rotulación, o estampado e o estarcido.

•
Apreciación da propia obra e da dos compañeiros e compañeiras

•
Colaboración nos traballos de grupo.

•
Coidado e uso correcto dos materiais.

•
Apreciación e respecto polas diferentes manifestacións artísticas.    

J) Medidas de atención á diversidade.
- Atención individualizada.
K) Programa de reforzo para a recuperación das materias pendentes de cursos anteriores. 

L) Actividades complementarias e extraescolares.
Participar nas celebracións de festas populares co Centro: magosto, entroido, samaín, maios. . .

Participar nas efemérides programadas polo equipo de Actividades Complementarias e Extraescolares: Día da Paz, Día en contra da pobreza. . .

Viaxes culturais.

Acudir á Casa da Cultura para presenciar os actos culturais que se nos ofrezan.  

M) Accións previstas de acordo co proxecto lector.

Levaremos a cabo o Plan Lector elaborado no Centro.



N) Accións previstas de acordo coplan de integración das TICs. 

Utilizaranse as TICs  na medida das posibilidades que nos ofreza o Centro
O) Criterios para avaliar a propia programación.
Seguiranse os criterios fixados para a conformidade indicados no Proxecto de Calidade do Centro:

- Impartición do 80% da materia.

- Superación dos contidos mínimos esixibles polo 50 % do alumnado.





































